
2022 - yil 12 - sentabr 271-3-47-Q/22 Do‘stlik tuman hokimligi

Tuman markazidagi “Doʼstlik” va “Temiryoʼl” koʼchalariga yoʼl belgilarini
oʼrnatish toʼgʼrisida

 

Oʼzbekiston Respublikasi Prezidentining 2017 yil 11 iyuldagi “Yoʼl harakati
xavfsizligini  taʼminlash  tizimini  yanada  takomillashtirish  chora-tadbirlari
toʼgʼrisida”gi PQ-3127-sonli, Oʼzbekiston Respublikasi Vazirlar Mahkamasining
2018  yil  19  maydagi  “Oʼzbekiston  Respublikasi  yoʼl  xavfsizligini  taʼminlash
tizimini yanada takomillashtirish chora-tadbirlari toʼgʼrisida”gi 377-sonli qarorlari
hamda Oʼzbekiston Respublikasi Prezidentining 2022 yil 11 fevralda “Xavfsiz va
ravon  yoʼl”  tamoyili  asosida  avtomobil  yoʼllarida  inson  xavfsizligini
taʼminlashning  ustuvor  yoʼnalishlariga  bagʼishlangan  videoselektor  yigʼilishida
belgilab berilgan vazifalar ijrosini taʼminlash maqsadida, tuman IIBning 2022 yil
28  fevraldagi  28/380-sonli  xatini  inobatga  olib,  Oʼzbekiston  Respublikasi
“Mahalliy  davlat  hokimiyati  toʼgʼrisida”gi  Qonunga  asosan

QАROR QILАMАN

1. Tuman Ichki ishlar boʼlimining 2022 yil 28 fevraldagi 28/380-sonli xati
maʼlumot va ijro uchun qabul qilinsin.

2. Doʼstlik tumani “Chinobod” MFY Doʼstlik koʼchasi “Palmira” toʼyxonasi
oldiga  1  dona  4.1.1-“Harakatlanish  toʼgʼriga”  yoʼl  belgisi  va  1  dona  5.11.1-
“Qayrilib olish joyi” yoʼl belgisini hamda Doʼstlik koʼchasi va Temiryoʼl koʼchasi
kesishmasiga 1 dona 2.4.-“Yoʼl bering” yoʼl belgisini oʼrnatishga ruxsat berilsin.

3. Tuman Moliya boʼlimi (А.Latifov)ga;

yuqoridagi koʼrsatilgan yoʼl belgisini oʼrnatish uchun kerakli mablagʼlarni
ajratilishini taʼminlasin va tuman Obodonlashtirish boshqarmasi hisob raqamiga

oʼtkazib berilsin.

4. Tuman Obodonlashtirish boshqarmasi (B.Muxtorov)ga tuman IIB YXHB
boshligʼi (Z.Аnarboev) bilan birgalikda;

-   4.1.1-“Harakatlanish toʼgʼriga”, 5.11.1-“Qayrilib olish joyi” va 2.4.-“Yoʼl
bering” yoʼl  belgilarini  oʼz manziliga belgilangan tartibda oʼrnatish va harakat
havfsizligi taʼminlash vazifasi yuklatilsin.

5.  Ushbu qarorning ijrosini  nazorat  qilish tuman hokimining oʼrinbosari
N.Saxatov zimmasiga yuklatilsin.

Туман ҳокими SH.Darvishev


